
Kjarasamningur SORPU bs. við Fagfélögin f.h. VM og RSÍ  
 

SORPA og Fagfélögin f.h. VM og RSÍ gera með sér kjarasamning. Öll kjör sem ekki er kveðið á sérstaklega í 
þessum samning fara eftir kjarasamningi sveitarfélaganna. 

SORPA og VM/RSÍ hafa komið sér saman um röðun í töflu sem er meðfylgjandi og verður hluti af þessum 
samning. 

1. Launabreytingar 
Laun taka hlutfallshækkun, með krónutöluhækkun að lágmarki, nema annað leiði af launatöflum sem 
fylgja kjarasamningi þessum. Með mánaðarlaunum er átt við föst mánaðarlaun fyrir dagvinnu. 
 
1. febrúar 2024:           3,25%  eða  23.750 kr. 
1. janúar 2025:            3,50%  eða  23.750 kr. 
1. janúar 2026:            3,50%  eða  23.750 kr. 
1. janúar 2027:            3,50%  eða  23.750 kr. 
 
Kjarasamningi þessum fylgja launatöflur vegna áranna 2024-2027, sem eru hluti af samningnum. 

Frá og með 01.04.2025 hækka starfsmenn um tvo launaflokka og breyttan vinnutíma, sjá töflu fyrir 
neðan.      
 
2. Vinnutíma og viðverukerfi  
Samkvæmt samningi þessum er virkur vinnutími í dagvinnu 36 klst. á viku. Í meðaltalsmánuði eru 4,333 
vikur og er því virkur vinnutími í meðalmánuði samtals 156 klst.  
 

Starfsstöð Upphaf vinnu Lok vinnu 
Álfsnes 08:00 16:00 
Gufunes 07:30 15:30 

Frá og með 01.04.2025  
Starfsstöð Upphaf vinnu Lok vinnu 
Álfsnes 08:00 16:00 
Gufunes 08:00 16:00  

Samkomulag er að vinnutími verður 8 klst. pr. dag og yfirvinna greidd að lokinni dagvinnu (36 klst. pr. vika), 
30 mín matartími er alla daga og einnig geta starfsmenn tekið kaffipásu í 5 mínútur fyrir og eftir hádegi.  
 
3. Yfirvinna 
Fyrir allar stundir unnar umfram dagvinnu í meðalmánuði 156 klst. er greidd yfirvinna. Greidd er föst 
yfirvinna (yfirvinna persónulegþrif ) sem nemur 0,5 klst. á dag. Fyrir utan það ræðst yfirvinna á hverjum 
tíma á fyrirliggjandi verkefnum.  
Yfirvinnuálag verður 1,06% af mánaðarlaunum.  

4. Launakerfi 
Launatöflur byggja á menntun og starfsaldri auk þess sem yfirmenn geta fært starfsfólk til hækkunar vegna 
frammistöðu. Launaflokkar eru uppbyggðir skv. meðfylgjandi launatöflu. 
 
5. Auka greiðslur 
Stöðvarálag er greitt per unna klukkustund 182 kr./á klst. (Fylgir samning Eflingar og SORPU). Ekki er greitt 
stöðvarálag í orlofi eða veikindum. 
Um akstur til og frá vinnu í Gufunesi fer skv. kafla 5 í kjarasamningi Reykjavíkurborgar. Greiddir eru 21,05 
km fyrir hvern unninn dag, þar sem fjarlægð er meira en 600 metra frá stoppistöð strætó og að þjónusta 
strætó sé ekki til staðar svo starfsfólk geti uppfyllt viðveruskyldu 
Um akstur til og frá vinnu í Álfsnesi fer skv. kafla 5 í kjarasamningi Reykjavíkurborgar. Greiddir eru 33,68 
km fyrir hvern unninn dag þar sem fjarlægð er meira en 600 metra frá stoppistöð strætó og að þjónusta 
strætó sé til staðar svo starfsfólk geti uppfyllt viðveruskyldu. 
Hækkanir fyrir aukagreiðslur og desember- og orlofsuppbót verða þær sömu og í kjarasamningi Eflingar 
og SORPU. 
 
6. Endurmenntun 
Starfsmönnum er heimilt að sækja endurmenntunarnámskeið í fagtengdum greinum og verja til þess allt 
að tveimur vinnudögum á hverju ári án skerðingar á föstum launum. Miða skal við að u.þ.b. helmingur 
námskeiðsstunda sé í eigin tíma starfsmanna. SORPA greiðir námskeiðsgjöld skv. viðmiðum fyrirtækisins 
hverju sinni. Mannauðsstjóri eða yfirmaður samþykkir val og tilhögun námskeiðs í hverju einstöku tilfelli.  
 
7. Vinnuferðir 
Þegar farið er í vinnuferðir erlendis á vegum SORPU eru greiddir dagpeningar samkvæmt reglum 
ferðakostnaðarnefndar ríkisins.  
 
8. Matarpeningar 
Þar sem starfsmenn hafa aðgang að mötuneyti greiða þeir þann hluta kostnaðar sem ber að 
greiða í hlunnindaskatt. Þar sem ekki er mötuneyti skal greiða fæðisgjald eftir aðalkjarasamning 
Eflingar.  
 
9. Bakvaktir, eftirlitsferðir, útköll og fjarvöktun 
9.1.                                                                                                                                              
Heimilt er að semja við starfsmann um að hann sé á bakvakt og reiðubúinn að sinna útkalli.  
9.2                                                                                                                                                     
Ef starfsmaður þarf að vera reiðubúinn að sinna útkalli með skömmum fyrirvara (innan klukkustundar) fær 
hann greitt sem svarar 33% dagvinnustundar fyrir hverja klst. á bakvakt. 
9.3 Bakvakt  
Starfsmaður á bakvakt skal vera tilbúinn að sinna útköllum. Greitt er fyrir rafræn útköll og viðveru útköll.  

10. Bakvakt 
Starfsmaður á bakvakt skal sinna fjarvöktun á SCADA kerfunum gashreinstöðvar og GAJA alla daga 
vikunnar en tímasetning yfirferðar fer eftir ákvörðun yfirmanns hverju sinni. Fyrir fjarvöktun greiðast tveir 
tímar í yfirvinnu fyrir hvern frídag á bakvakt (laugardag, sunnudag og aðra rauða daga). Einn tími er 
greiddur í yfirvinnu fyrir hvern virkan dag á bakvakt. Jafnframt munu starfsmenn á bakvakt kappkosta að 
nýta tölvutengingu við SCADA kerfi til að draga úr viðveruútköllum. 
10.1 Bakvakt  Breyting á kafla frá 01.04.2025 
Starfsmaður á bakvakt skal vera tilbúinn að sinna útköllum. Greitt er fyrir rafræn útköll og viðveru útköll.  
10.2 Viðveruútkall  
Fyrir útkall á bakvakt skal starfsmaður fá greitt fyrir unnin tíma þó að lágmarki þrjár klst., nema dagvinna 
hefjist innan tveggja stunda frá því að hann kom til vinnu, þó fari aldrei saman bakvaktagreiðslur og 
yfirvinnugreiðslur. 
10.3 Rafræn útköll.  
Rafræn útköll eru  skilgreind sem útkall sem hægt er að leysa í fjarvinnu í stað þess að mæta á staðinn. 
Rafrænt útkall er aðeins greitt sé það ótengt skipulagðri fjarvöktun. Greiðslur fyrir rafrænt útkall eru 1,5 
klst. að lágmarki. 
 
11. Annað  
Aðilar eru sammála um að vímuefnaneysla starfsmanns eigi ekki að ógna öryggi annarra starfsmanna. 
Framkvæmd vímuefnaprófa stuðlar að því að auka öryggi á vinnustað, bæði hvað varðar þann starfsmann 
sem neytir vímuefna og þá ekki síður öryggi samstarfsmanna og annarra. SORPA er vímuefnalaus 
vinnustaður og mun gera viðeigandi ráðstafanir til að tryggja að starfsmenn í öryggis- og áhættustörfum 
séu ekki undir áhrifum vímuefna á vinnustað. Um er að ræða störf er lúta að þungaflutningum, 
öryggisgæslu, og þungaiðnaði (störf þar sem sérstakar öryggiskröfur eru gerðar til í lögum eða 
samningum). Forsendur fyrir því að senda starfsmenn í vímuefnapróf skulu ávallt vera málefnalegar og 
fyrst og fremst ætlaðar til þess að tryggja sem best öryggi og vinnuvernd starfsmanna, þ.m.t. vernda líf og 
limi einstaklinga og/eða minnka hættuna á stórfelldu eigna- eða umhverfistjóni. Vímuefnapróf eru 
framkvæmd af trúnaðarlækni eða öðrum viðurkenndum heilbrigðissérfræðingi og mun skoðun og 
meðferð upplýsinga fara. eftir ákvæðum laga nr. 90/2018 um Persónuvernd og vinnslu persónuupplýsinga. 
Aðgerðir vegna neyslu vímuefna grundvallast á þvag-, blóðprufu og vottorði trúnaðarlæknis 
 

Gildistími samnings  
Samningur gildir frá 1. apríl 2024 og gildir til 31. mars 2028. Samninginn þarf að staðfesta með 
atkvæðagreiðslu eftir undirritun.  
 

Reykjavík 03.03.2025 

          F.h. SORPU                                                                      F.h. VM/RSÍ 

                                                            

___________________                                                  ___________________ 

